ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 235-Ն, 2013 ԹՎԱԿԱՆԻ ՄԱՐՏԻ 28-Ի N 294-Ն,  2012 ԹՎԱԿԱՆԻ ՀՈՒՆԻՍԻ 28-Ի N 811-Ն, 2012 ԹՎԱԿԱՆԻ ՕԳՈՍՏՈՍԻ 16-Ի N 1056-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ

    
 1. Իրավական ակտի ընդունման անհրաժեշտությունը

«Հայաստանի Հանրապետության կառավարության 2013 թվականի մարտի 14-ի N 235-Ն, 2013 թվականի մարտի 28-ի N 294-Ն, 2012 թվականի հունիսի 28-ի N 811-Ն, 2012 թվականի օգոստոսի 16-ի N 1056-Ն որոշումներն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է «Մարդու արյան  և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2018 թվականի մարտի 21-ի ՀՕ 160-Ն օրենքի ընդունմամբ և բխում է Կառավարության 2004 թվականի ապրիլի 8-ի N 541-Ն որոշման պահանջների կատարումից, ինչպես նաև Հայաստանի Հանրապետության վարչապետի 2018 թվականի հունիսի 1-ի N 600-Ա որոշման Հավելվածով հաստատված միջոցառումների ցանկի 1-ին կետի կատարման պահանջից: 
     
2. Ընթացիկ իրավիճակը և խնդիրները.

«Մարդու արյան  և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2018 թվականի մարտի 21-ի ՀՕ 160-Ն օրենքով նախատեսվում է ՀՀ կառավարության իրավասությանը վերապահված մի շարք կարգերի (արյան և դրա բաղադրամասերի տեղափոխման, արյան բաղադրամասերի պատրաստման կարգը, արյան դոնորի արյունից ֆիզիկական մեթոդներով բաղադրամասեր անջատելու կարգը, արյան դոնորություն իրականացնող կազմակերպությունների կամ դրանց ստորաբաժանումների, փոխներարկումային բժշկական օգնություն իրականացնող բժշկական կազմակերպությունների կամ դրանց ստորաբաժանումների մոտ առկա  արյան բաղադրամասերի, ըստ անհրաժեշտության, այլ բժշկական կազմակերպությունների տրամադրման կարգը) հաստատման լիազորությունը փոխանցել առողջապահության բնագավառի լիազոր մարմնին: Արդունքում անհրաժեշտություն է առաջացել ուժը կորցրած ճանաչել Կառավարության մի շարք որոշումներ և դրանցով նախատեսված կարգերը հաստատել առողջապահության նախարարի հրամանների տեսքով:
3. Կարգավորման նպատակը և բնույթը

     Ներկայացվող նախագծով առաջարկվում է ուժը կորցրած ճանաչել մի շարք կառավարության որոշումներով հաստատված կարգերը, մասնավորապես` արյան դոնորություն իրականացնող կազմակերպությունների կամ դրանց ստորաբաժանումների, փոխներարկումային բժշկական օգնություն իրականացնող բժշկական կազմակերպությունների կամ դրանց ստորաբաժանումների կողմից այլ բժշկական կազմակերպություններին արյան բաղադրամասեր տրամադրելու,  արյունատվությունից հետո կենսաբանական և էներգետիկ կարողությունների վերականգնման նպատակով դոնորին սնունդ տրամադրելու,  արյան և դրա բաղադրամասերի տեղափոխման, արյան բաղադրամասերի պատրաստման, արյան դոնորի արյունից ֆիզիկական մեթոդներով բաղադրամասերի անջատման և  փոխներարկումային բժշկական օգնության իրականացման կարգերը: 

4. Նախագծի մշակման գործընթացում ներգրավված ինստիտուտները 

Նախագիծը մշակվել է առողջապահության նախարարության աշխատակազմի աշխատակիցների կողմից:

5. Ակնկալվող արդյունքը 
Նախագծի ընդունմամբ կապահովվեն «Մարդու արյան  և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2018 թվականի մարտի 21-ի ՀՕ 160-Ն օրենքի պահանջները և ուժը կորցրած կճանաչվեն Կառավարության վերոնշյալ որոշումները և դրանցով կարգավորվող իրավահարաբերությունները կկարգավորվեն առողջապահության նախարարի հրամաններով: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 235-Ն, 2013 ԹՎԱԿԱՆԻ ՄԱՐՏԻ 28-Ի N 294-Ն,  2012 ԹՎԱԿԱՆԻ ՀՈՒՆԻՍԻ 28-Ի N 811-Ն, 2012 ԹՎԱԿԱՆԻ ՕԳՈՍՏՈՍԻ 16-Ի N  1056-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2013 թվականի մարտի 14-ի N 235-Ն, 2013 թվականի մարտի 28-ի N 294-Ն, 2012 թվականի հունիսի 28-ի N 811-Ն, 2012 թվականի օգոստոսի 16-ի N 1056-Ն որոշումներն ուժը կորցրած ճանաչելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 235-Ն, 2013 ԹՎԱԿԱՆԻ ՄԱՐՏԻ 28-Ի N 294-Ն,  2012 ԹՎԱԿԱՆԻ ՀՈՒՆԻՍԻ 28-Ի N 811-Ն, 2012 ԹՎԱԿԱՆԻ ՕԳՈՍՏՈՍԻ 16-Ի N  1056-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2013 թվականի մարտի 14-ի N 235-Ն, 2013 թվականի մարտի 28-ի N 294-Ն, 2012 թվականի հունիսի 28-ի N 811-Ն, 2012 թվականի օգոստոսի 16-ի N 1056-Ն որոշումներն ուժը կորցրած ճանաչելու մասին» կառավարության որոշման նախագծի ընդունմամբ կառաջանա նոր իրավական ակտերի ընդունման անհրաժեշտություն, մասնավորապես` առողջապահության նախարարի հրամաններով կհաստատվեն արյան դոնորություն իրականացնող կազմակերպությունների կամ դրանց ստորաբաժանումների, փոխներարկումային բժշկական օգնություն իրականացնող բժշկական կազմակերպությունների կամ դրանց ստորաբաժանումների կողմից այլ բժշկական կազմակերպություններին արյան բաղադրամասեր տրամադրելու,  արյունատվությունից հետո կենսաբանական և էներգետիկ կարողությունների վերականգնման նպատակով դոնորին սնունդ տրամադրելու,  արյան և դրա բաղադրամասերի տեղափոխման, արյան բաղադրամասերի պատրաստման, արյան դոնորի արյունից ֆիզիկական մեթոդներով բաղադրամասերի անջատման և փոխներարկումային բժշկական օգնության իրականացման կարգերը, ինչպես նաև Հայաստանի Հանրապետության առողջապահության նախարարի 2012 թվականի հունվարի 24-ի թիվ 02 հրամանում կկատարվի համապատասխան լրացում և փոփոխություն:
